
შპს „თბილისი დრაი პორტს“
მის: თბილისი, ი. ჭავჭავაძის №23-23ა, სართული 1, საოფისე ფართი №7ა

ელ.ფოსტა: Nino.Nemsadze@wilhelmsen.com
 

სსიპ გარემოს ეროვნულმა სააგენტომ განიხილა თქვენი №1524 სკრინინგის განცხადება, 
რომელიც ეხება ქ. თბილისში, ქინძმარაულის ქუჩა №37-ში მშრალი ტვირთების 
ტერმინალის მოწყობასა და ექსპლუატაციას. 

გაცნობებთ, რომ სკრინინგის განცხადებაში დაზუსტებას საჭიროებს და წარმოდგენილი 
უნდა იყოს საქმიანობასთან დაკავშირებული შემდეგი საკითხები:

 წარმოდგენილ სკრინინგის განცხადებას თან უნდა დაერთოს შესაბამისი 
მუნიციპალიტეტის წერილი დაგეგმილი საქმიანობის განხორციელების ადგილის 
ფუნქციური ზონისა/ქვეზონისა და ამ საქმიანობის აღნიშნულ 
ზონასთან/ქვეზონასთან თავსებადობის შესახებ, ამ მუნიციპალიტეტის მიერ 
დამტკიცებული გენერალური გეგმის არსებობის შემთხვევაში;

 დოკუმენტის თანახმად, მშრალი ტვირთების ტერმინალის განვითარება იგეგმება 
სამ ეტაპად. დაზუსტებას საჭიროებს თითოეულ ეტაპზე გათვალისწინებული 
ინფრასტრუქტურის მოსაწყობად საჭირო სამშენებლო სამუშაოების შესახებ 
ინფორმაცია ხანგრძლივობის მითითებით;

 სკრინინგის განცხადების მიხედვით, საპროექტო ტერიტორიაზე დაგეგმილია 
მშრალი ტვირთების ტერმინალის მოწყობა, თუმცა მოცემული არ არის აღნიშნული 
ტვირთების სახეობების შესახებ ინფორმაცია;

 წარმოდგენილი დოკუმენტის 2.3 თავში მითითებულია, რომ საპროექტო 
ტერიტორიაზე ბეტონის კვანძის, ინერტული მასალების სამსხვრევ-
დამხარისხებელი საამქროს, საწვავის შესანახი რეზერვუარების მოწყობა 
გათვალისწინებული არ არის. ამასთან, „საქმიანობასთან დაკავშირებული 
მასშტაბური ავარიის ან/და კატასტროფის რისკების“ თავში აღნიშნულია, რომ 
„ქიმიური ნივთიერებების და ნავთობპროდუქტების შენახვამდე უნდა შემოწმდეს 
ჭურჭლის ვარგისიანობა“ და განხორციელდეს „ქიმიური ნივთიერებებისა და 
ნავთობპროდუქტების შენახვის და გამოყენების წესების მკაცრი 
ზედამხედველობა“. აღნიშნულის გათვალისწინებით, დაზუსტებას საჭიროებს 

საპროექტო ტერიტორიაზე ქიმიური ნივთიერებების და ნავთობპროდუქტების 
საცავის მოწყობის საკითხი;

 3.9 თავში მოცემული ინფორმაციის თანახმად, „უახლოეს კულტურული 
მემკვიდრეობის ძეგლს წარმოადგენს საპროექტო ტერიტორიიდან დასავლეთით, 
დაახლოებით 1100 მ-ს მოშორებით მდებარე მე-20 საუკუნის ეკლესია“. დაზუსტებას 
საჭიროებს აღნიშნული კულტურული მემკვიდრეობის ძეგლის სახელწოდება, 
სიტუაციურ რუკაზე დატანით;

 4.2.2 თავში აღნიშნულია, რომ მშენებლობისთვის საჭირო მასალები, მათ შორის 
ბეტონი, მზა სახით შემოვა ტერიტორიაზე. ამასთან, 4.18 თავში მითითებულია, რომ 
„ბეტონის ჩამწყობი საშუალებები-ბადები, ბუნკერები, ციცხვი უნდა იყოს 
აღჭურვილი საკეტებით, ნარევის შემთხვევითი გაცემის თავიდან ასაცილებლად. 
ბეტონის ნარევის განტვირთვის სიმაღლე არ უნდა აღემატებოდეს 1,0 მ-ს“. 
დაზუსტებას საჭიროებს სამშენებლო მასალების საპროექტო ტერიტორიაზე 
შემოტანის/ადგილზე დამზადების საკითხი; 

 სკრინინგის განცხადების მიხედვით, საქმიანობის ფარგლებში წყლით სარგებლობა 
გათვალისწინებულია სასმელ-სამეურნეო და ტექნიკური დანიშნულებით, თუმცა, 
მოცემული არ არის ტექნიკური დანიშნულებით გამოყენებული წყლის რაოდენობა 
და შემდგომი მართვის შესახებ ინფორმაცია;

 დოკუმენტის თანახმად, „საპროექტო ტერიტორიის საზღვართან, სამხრეთ-
დასავლეთ ნაწილში მდებარეობს არსებული ეგხ-ს საყრდენი ანძა“. სკრინინგის 
განცხადებაში წარმოდგენილი უნდა იყოს „ელექტრული ქსელების ხაზობრივი 
ნაგებობების დაცვის წესისა და მათი დაცვის ზონების დადგენის შესახებ“ 
საქართველოს მთავრობის 2013 წლის 24 დეკემბრის №366 დადგენილებით 
განსაზღვრულ ნორმებთან თავსებადობის შესახებ ინფორმაცია;

 დოკუმენტის მიხედვით, „ტერიტორიაზე შემოტანილი შესაძლო 
არაორგანიზებული გაფრქვევის წყაროები დასაწყობდება დახურულ საწყობში“. 
აღნიშნული ჩანაწერი ბუნდოვანია და საჭიროებს განმარტებას;

 სკრინინგის განცხადებაში წარმოდგენილია ურთიერთგამომრიცხავი ინფორმაცია, 
კერძოდ, 4.7.2.1 ქვეთავში მითითებულია, რომ „ტერიტორიაზე მცენარეული საფარი 
წარმოდგენილია ერთეული ეგზემპლარი ხელოვნურად გაშენებული ხე-
მცენარეებით და პროექტის განხორციელების პერიოდში მათი ჭრის აუცილებლობა 
არ არის“, ხოლო, ამავე თავში აღნიშნულია, რომ „აღნიშნულ ტერიტორიაზე 
მცენარეების მოჭრა-გადარგვა მოხდება ქ. თბილისის მერიის გარემოს დაცვის 
სამსახურის სპეციალური ნებართვის საფუძველზე“. შესაბამისად, დაზუსტებას 
საჭიროებს  საპროექტო ტერიტორიაზე მოსაჭრელი და გადასარგავი მწვანე 
ნარგავების  შესახებ ინფორმაცია;

 4.3.2.2 თავში აღნიშნულია, რომ ობიექტის ექსპლუატაციის ეტაპზე, 
„უზრუნველყოფილი იქნება საცხოვრებელი სახლების მიმდებარე ტერიტორიაზე 
ღამის საათებისათვის ხმაურის დასაშვები დონე - 45 დბა“. შესაბამისად, 
დაზუსტებას საჭიროებს „საცხოვრებელი სახლებისა და საზოგადოებრივი/საჯარო 
დაწესებულებების შენობების სათავსებში და ტერიტორიებზე აკუსტიკური 
ხმაურის ნორმების შესახებ“ საქართველოს მთავრობის 2017 წლის 15 აგვისტოს 
№398 დადგენილებასთან შესაბამისობის შესახებ ინფორმაცია.

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 



შენიშვნის გათვალისწინებით შესწორებული სკრინინგის განცხადების წარმოდგენის 
შემდეგ.

თეიმურაზ მთივლიშვილი

სააგენტოს უფროსის დროებით ფუნქციების შემსრულებელი

სსიპ გარემოს ეროვნული სააგენტო

